
Se o piggia ûn asbrio

O vinse ogni intoppo

A cöre a-o galoppo

Ciù fïto ch'o pêu


(partono da diverse parti)



Scena quarta

Sala in casa dì Tommaso.



TOMMAXO solo



TOM. (entra in scena da destra)

Ma cose me succede! miæ che roba!

Oh che caxi! che sorte! che destin!

De tûtta a mæ famiggia

No me resta de vivo che ûnna figgia

E scì scignori, o diao o ghe mette a cöa

A me ven mûtta comme ûn pescio spâ!

Amæ ûn pö che demöa!

Mûtta lë ... che se devo dîlp sccetto

A l'aveìva ûnn-a lingua, ûn barbucïo

Da no fermâse ciù dæto l'asbrïo.

Amiæ ûn pö se l'é poscibile

Ch'aggie sempre ûn remmo in mâ

Te ghe penso, me ghe fixico

Me ven coæ de giastemmâ

Cose serve aveì stentôu

Speiso, spanto, tribolôu

Pe educâ, tiâ sciù sta figgia

E formâme ûnn-a famiggia!

Se lì proprio in to ciù bello

Ve ghe capita ûn bordello

E pe o premio do mæ stento

Devo vedia tribolâ

Vegnî mûtta in t'ûn momento

Senza pueighe rimediâ!

